
აბსტრაქტი 

 

ჩვენ გამოვკითხეთ 400-ზე მეტი ცდისპირი ე.წ. სახის გამომეტყველების 

(ემოციის) შეფასებაზე. ჩვენ გვაინტერესებდა, აფასებს თუ არა ქართველი პოპულაცია 

შვედეთის აკადემიის მიერ შემუშავებულ ნეიტრალური (ემოციის არ გამომხატველი) 

გამომეტყველების სახის სტანდარტს (KDEF)1 ისევე, როგორც ევროპელი ცდის პირები 

–  ემოციურად არაფრის გამომხატველად. აღნიშნული საკითხით ჩვენი 

დაინტერესების მიზანი იყო, გაგვერკვია - შეიძლება თუ არა გამოვიყენოთ 

ნეიტრალური ემოციების გამომხატველი ევროპული სახეების სტანდარტი ქართველი 

პოპულაციაში. ცდისპირებს ვაწვდიდით 9 შვედური სტანდარტის ნეიტრალური 

სახის ფოტოს, და ვთხოვდით, შეეფასებინათ ისინი 7 ემოციის მიხედვით: სიხარული, 

წყენა, არ გამოხატავს ემოციას, გაბრაზება, ზიზღი, შიში, გაკვირვება. ჩვენ მივიღეთ 

სტატისტიკურად მყარი შედეგები იმის შესახებ, რომ ევროპული სტანდარტის 

ნეიტრალური სახეები ქართველ პოპულაციაში აღიქმება, როგორც ემოციის 

გამომხატველი (არა ნეიტრალური). აქედან გამომდინარე, ჩვენ ვასკვნით, რომ 1. 

ევროპული სტანდარტის პირდაპირ გამოყენება ქართველ პოპულაციაში არ არის 

რეკომენდირებული და 2. შესაძლოა, საქმე გვქონდეს სახის გამომეტყველების 

შეფასების პოპულაციურ-კულტურულ თავისებურებებთან.  

